
97.




Chisto è lo granne Anea tanto famuso
Pe pietate, e valore, e a sti paise
Non vene à fare, nò, lo presentuso,
Mà vesetare vò lo patre Anchise.
Si trattare non vuoi st’ommo piatuso
Co parole, e co termene cortise,
Vi ccà sta frasca (e scommogliaje lo rammo)
Che dice, viecchio musso? ’nce ’mmarcammo?




98.




Pecora a tale vista deventaje
Chillo, che parea n’urzo scatenato:
La coppola da capo se levaje,
E adoraje chella frasca addenocchiato.
E lo varcone subbeto accostaje,
Che già steva d’autre arme carrecato:
E s’erano assettate a li vancune:
Mà scennere le fece a scoppolune.




99.




E sfrattata che fù la frattaria,
Anea, ch’era no giovane tregliuto,
E de buon piso, co la compagnia
Nce trase dintro, e n’hà lo benvenuto.
Tracche, sece a lo pilo, e pe la via
Lo varcone, che ssea miezo scosuto,
Pigliaje grann’acqua. Anea ne jastemmava,
Perche le stivalette s’allordava.




100.




A l’autra ripa chiena de lotamma
Sbarcano a sarvamiento, e chillo, e chella:
Anea se nc’azzancaje ’nfì a meza gamma,
Se nc’allordaje chell’autra la gonnella.
Cerbero, che reshiata e fummo, e shiamma,
A na grotta facea la sentenella;
E abbajanno a tre vocche e notte, e juorno
Se fa fentire pe sei miglia attuorno.

